
<<ՀԱՅԿԱԿԱՆ ՍՓՅՈՒՌՔ-2011>> ՏԱՐԵԳՐՔԻ 

ՀՐԱՏԱՐԱԿՄԱՆ    ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ

-----------------------------------------------------------------------------------

Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման 16-րդ կետի 1-ին ենթակետին համապատասխան` Հայաստանի Հանրապետության կառավարությունը որոշում  է.

1.Հաստատել <<Հայկական Սփյուռք-2011>> տարեգրքի հրատարակման ծրագիրը`   համաձայն հավելվածի:

2. Ուժը կորցրած ճանաչել Հայաստանի Հանրապետության կառավարության 2011 թվականի մարտի 10-ի «Հայկական սփյուռք-2011» տարեգրքի հրատարակման ծրագիրը հաստատելու մասին» N 226-Ն որոշումը: 

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՐԱՆՈՒՇ ՀԱԿՈԲՅԱՆ

Հավելված
ՀՀ կառավարության 
2012 թվականի  ______-ի _____-ի N___ որոշման

Ծ Ր Ա Գ Ի Ր
 «ՀԱՅԿԱԿԱՆ ՍՓՅՈՒՌՔ - 2011» ՏԱՐԵԳՐՔԻ ՀՐԱՏԱՐԱԿՄԱՆ
 
I. ԻՐԱՎԻՃԱԿԻ ՆԿԱՐԱԳՐՈՒԹՅՈՒՆԸ
 1. Աշխարհի ավելի քան հարյուր երկրների հայ համայնքներում հասարակական-քաղաքական կազմակերպություններ` հոգևոր կառույցներ, բարեգործական կազմակերպություններ, հիմնադրամներ, մշակութային և կրթական կազմակերպություններ, կուսակցություններ, հայագիտական կենտրոններ և ամբիոններ, երիտասարդական, կանանց, մարզական կառույցներ, գրադարաններ, մասնագիտական և հայրենակցական միություններ, ճանաչված սփյուռքահայեր և անհատ բարեգործներ հսկայածավալ աշխատանքներ են կատարում հայապահպանության համար: Նրանց գործունեությունը կարիք ունի հավուր պատշաճի լուսաբանման և ներկայացման:

2. Հայաստանի Հանրապետության սփյուռքի նախարարության նախաձեռնությամբ պարբերաբար հրատարակվում է «Հայկական Սփյուռք» տարեգիրքը, որի տպագրությունն էապես նպաստում է Հայաստան-Սփյուռք կապերի ընդլայնմանն ու ամրապնդմանը: Արդեն հրատարակվել և սփյուռքյան կառույցներին է տրամադրվել «Հայկական Սփյուռք-2009» և Հայկական Սփյուռք-2010» տարեգրքերը:

 
II. ՀԻՄՆԱԽՆԴԻՐՆԵՐԸ
 3. Մինչև 2009 թվականը «Հայկական Սփյուռք» տարեգրքի նման ձևաչափով հրատարակություն չի իրականացվել: Առկա հրատարակությունները հայ համայնքների, համահայկական կազմակերպությունների, հոգևոր և այլ կառույցների իրականացրած ծրագրերի, հայապահպան ձեռնարկների և հիշարժան իրադարձությունների վերաբերյալ համապարփակ տեղեկատվություն չէին պարունակում: Նշված կառույցների միջև տեղեկատվության փոխանակման, համատեղ ծրագրերի մշակման և իրականացման ուղղությամբ առկա էին որոշակի դժվարություններ: Անհրաժեշտ է էական քայլեր իրականացնել Սփյուռքի գիտական, կրթական, տնտեսական, մշակութային և այլ ոլորտներում առկա ներուժի հաշվառման մեխանիզմների բարելավման և տվյալների միասնական համակարգի ստեղծման ուղղությամբ:

 
 III. ԱԿՆԿԱԼՎՈՂ ԱՐԴՅՈՒՆՔՆԵՐԸ
 4. Ակնկալվող արդյունքներն են՝

1) Սփյուռք-Սփյուռք և Հայրենիք-Սփյուռք կապերի ամրապնդումը, աշխարհասփյուռ հայերի համագործակցության հնարավորությունների ընդլայնումը և միջհամայնքային կապերի սերտացումը.

2) Հայաստանի Հանրապետության պետական կառավարման մարմինների կողմից տարվա ընթացքում Սփյուռքի հետ իրականացված ծրագրերը, համահայկական կազմակերպությունների և հոգևոր կառույցների ազգապահպան ձեռնարկները աշխարհասփյուռ հայությանը հասանելի դարձնելը.

3) հայրենիքում կամ նրա սահմաններից դուրս բնակվող յուրաքանչյուր հայի կամ կազմակերպությանը Հայաստան-Սփյուռք գործակցության զարգացման պետական քաղաքականության իրականացմանը մասնակից դարձնելը:

5. «Հայկական Սփյուռք» տարեգիրքը նախատեսվում է հրատարակել արևելահայերեն-ռուսերեն, արևելահայերեն` դասական ուղղագրությամբ-անգլերեն տարբերակներով:
 
IV. ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔՆԵՐԸ
 
6. Հայաստանի Հանրապետության սփյուռքի նախարարության պատվերով մրցութային եղանակով հաղթող ճանաչված կազմակերպությունը Հայաստանի Հանրապետության օրենսդրությամբ սահմանված կարգով կիրականացնի «Հայկական Սփյուռք» տարեգրքի հրատարակումը:

 
V. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ
 
7. «Հայկական Սփյուռք» եռալեզու (հայերեն, ռուսերեն և անգլերեն) տարեգիրքը նախատեսվում է հրատարակել Հայաստանի Հանրապետության պետական բյուջեի հաշվին:
---------------
 
ՀԻՄՆԱՎՈՐՈՒՄ

«ՀԱՅԿԱԿԱՆ ՍՓՅՈՒՌՔ-2011» ՏԱՐԵԳԻՐՔ ՊԱՐԲԵՐԱԿԱՆԻ ՀՐԱՏԱՐԱԿՄԱՆ    ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	               Իրավական ակտի հիմնավորումը

	1.
	Անհրաժեշտությունը

	
	Սփյուռքահայերն օտար ափերում կերտում են հայոց պատմության մի մասը: Անհրաժեշտ է  արժևորել, գրի առնել, լրացնել և ամբողջական դարձնել սփյուռքի հայ համայնքների գործունեությունը, Հայաստան-Սփյուռք գործակցության ոլորտում իրականացվող ծրագրերը և ձեռնարկները: Այն այսօր առավել հրատապ է հայոց պետականության պայմաններում, երբ սերտանում են Հայաստան-Սփյուռք կապերն ու հարաբերությունները, երբ պետությունն իր շարունակությունն ու ուժն է համարում նաև հայկական Սփյուռքը:

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2011 թվականի մարտի 10-ի թիվ 226-Ն որոշմամբ հաստատված «Հայկական սփյուռք-2011» տարեգրքի հրատարակման ծրագիրը պետք է իրականացվեր 2011 թվականի պետական բյուջեի հատկացման հաշվին, սակայն հաշվի առնելով այն, որ նախորդ տարիների փորձը ցույց է տվել, որ տվյալ տարվա տարեգրքի նյութերի ամբողջական տարբերակները հավաքագրվում են հաջորդ տարվա առաջին ամսվա ընթացքում և դրանք համապատասխան ստորաբաժանման կողմից ամփոփվելուց և խմբագրվելուց հետո առաքվում են Հայաստանի Հանրապետության դեսպաններին, տարածաշրջանային հայկական կառույցներին և կազմակերպություններին վերջնական  համաձայնեցման, բացի այդ վերոհիշյալ նյութերը հաստատվելուց հետո թարգմանվում են անգլերեն, այդ իսկ պատճառով տարեգրքի տպագրությունը ձգձգվում է մինչև հաջորդ տարվա առաջին կիսամյակ, ուստի 2011 թվականի պետական բյուջեի «Սփյուռք» տարեգիրք պարբերականի հրատարակում» (բաժին 08, խումբ 03, դաս 02, ծրագիր 14) ծրագրով նախատեսված հատկացումը Հայաստանի Հանրապետության կառավարության 2011 թվականի օգոստոսի 18-ի թիվ 1185-Ն որոշմամբ հանվել է: 
2011 թվականի տարեգրքի հրատարակումը նախատեսվում է իրականացնել 2012 թվականի պետական բյուջեով «Հայկական սփյուռք» տարեգրքի հրատարակում» ծրագրով նախատեսված հատկացման հաշվին և Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման 16-րդ կետի 1-ին ենթակետի համաձայն, իսկ ըստ «Իրավական ակտերի մասին» ՀՀ օրենքի 72-րդ հոդվածի 1-ին մասի «բ» կետի` իրավական ակտը ուժը կորցրած է ճանաչվում, եթե իրավական ակտով կարգավորվող իրավահարաբերությունները կարգավորվում կամ կարգավորվելու են այլ իրավական ակտով: 
«Հայկական սփյուռք-2011» տարեգրքի հրատարակմամբ կամբողջացվեն հայկական Սփյուռքում գործող տասնյակ հազարավոր կառույցների մասին տեղեկատվությունը, Էական քայլեր կիրականացվեն Սփյուռքի գիտական, կրթական, տնտեսական, մշակութային և այլ ոլորտներում առկա ներուժի հաշվառման մեխանիզմների բարելավան և տվյալների միասնական համակարգի ստեղծման ուղղությամբ: 

	3.
	Տվյալ բնագավառում իրականացվող քաղաքականությունը

	
	Հայաստան-Սփյուռք գործակցության զարգացման հայեցակարգում Սփյուռքը դիտարկվում է Հայաստանի համար համաշխարհային ինտեգրման հուսալի և արդյունավետ կամուրջ: Սփյուռք-Սփյուռք և Հայրենիք-Սփյուռք կապերի ամրապնդումը, աշխարհասփյուռ հայերի համագործակցության հնարավորությունների ընդլայնումը և միջհամայնքային կապերի սերտացումն այսօր դիտարկվում է որպես գերակա խնդիր: Կարևորվում է ՀՀ պետական կառավարման մարմինների կողմից տարվա ընթացքում Սփյուռքի հետ իրականացված ծրագրերի, համահայկական կազմակերպությունների և հոգևոր կառույցների ազգապահպան ձեռնարկները հասանելի դարձնելը աշխարհասփյուռ հայությանը: 

	4.
	Կարգավորման նպատակը և բնույթը

	
	  Ներկայացվող իրավական ակտի նպատակն է «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքով նախատեսված միջոցներով ապահովել ՀՀ կառավարության «Հայկական Սփյուռք-2011» տարեգրքի հրատարակությունը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության սփյուռքի նախարարության աշխատակազմի կողմից: 

	6.
	Ակնկալվող արդյունքը

	
	   ՀՀ պետական կառավարման մարմինների կողմից տարվա ընթացքում Սփյուռքի հետ իրականացված ծրագրերի, համահայկական կազմակերպությունների և հոգևոր կառույցների ձեռնարկների մասին իրազեկել հայկական համայնքներին, աշխարհասփյուռ հայությանը: Նպաստել սփյուռք-սփյուռք և Հայրենիք-Սփյուռք կապերի ընդլայնմանն ու ամրապնդմանը, տարբեր կառույցների կողմից համատեղ ծրագրերի իրականացմանը: 


Հրանուշ Հակոբյան
ՏԵՂԵԿԱՆՔ

«ՀԱՅԿԱԿԱՆ ՍՓՅՈՒՌՔ-2011» ՏԱՐԵԳՐՔԻ ՀՐԱՏԱՐԱԿՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ 
ԿԱՏԱՐԵԼՈՒ ՎԵՐԱԲԵՐՅԱԼ

Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՏԵՂԵԿԱՆՔ
«ՀԱՅԿԱԿԱՆ ՍՓՅՈՒՌՔ-2011» ՏԱՐԵԳՐՔԻ ՀՐԱՏԱՐԱԿՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ

Որոշման նախագծի ընդունմամբ ՀՀ պետական բյուջեում ծախսերի կամ եկամուտների ավելացում կամ նվազում չի նախատեսվում:

ԱՄՓՈՓԱԹԵՐԹ
«ՀԱՅԿԱԿԱՆ ՍՓՅՈՒՌՔ-2011» ՏԱՐԵԳՐՔԻ ՀՐԱՏԱՐԱԿՄԱՆ ԾՐԱԳՐԻ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	/Առաջարկության/ դիտողության հեղինակը

	Առաջարկության բովանդակությունը
	Եզրակացություն

	1.  ՀՀ ֆինանսների

նախարարության 14.02.2012թ. թիվ 1/4.3-2/1598-12 գրություն


	Որոշման նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն


	    2.  ՀՀ արդարադատության
նախարարության 24.02.2012թ. գրություն


	Որոշման նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն



